
upadeshasAraH

ಉಪದೇಶಸಾರಃ

ಗರ್ಗಸಂಹಿತಾಯಾಂ ವಿಶ್ವಜಿತ್ಖಂಡೇ ತ್ರಯಸ್ತ್ರಿಂಶಾಧ್ಯಃ
ಪ್ರದ್ಯುಮ್ನ ಉವಾಚ -

ಇದಂ ಶರೀರಂ ಭುವಿ ಪಾಂಚಭೌತಿಕಂ ಫೇನೋಪಮಂ ಕರ್ಮಗುಣಾದಿನಿರ್ಮಿತಂ .

ಗತಾಗತಂ ಕಾಲವಶಂ ಕದಾಪಿ ಬುಧಾ ನ ಶೋಚಂತಿಯಥಾರ್ಭಕೈಃ ಕೃತಂ .. 1..

ಗಚ್ಛಂತಿ ಚೋರ್ಧ್ವಂ ಕಿಲ ಸಾತ್ವಿಕಾ ಜನಾ ಮಧ್ಯೇ ಚ ತಿಷ್ಠಂತಿ ಹಿ ರಾಜಸಾ ನರಾಃ .
ಅಧಃ ಪ್ರಗಚ್ಛಂತಿ ಹಿ ತಾಮಸಾಃ ಪರೇ ಮುಹುರ್ಮುಹುಸ್ತೇ ವಿಚರಂತಿ ಕರ್ಮಭಿಃ ..
2..

ಬಿಭೇತ್ಯಯಂ ವಾ ಕಿಲ ಸರ್ವತೋ ಯಥಾ ನೇತ್ರಭ್ರಮೇಣಾಚಲತೀವ ಭೂರ್ವೃಥಾ
.

ತಥಾ ಚ ಸರ್ವಂ ಮನಸಾ ಕೃತಂ ಜಗತ್ಕಾಚೇಽರ್ಭಕಂ ಹ್ಯಭರ್ಕ ಆವೃತೋಯಥಾ ..

3..

ಯಥಾ ಸುಖಂ ಮಂಡಲವರ್ತಿನಾಂ ಚಲಂ ತಥಾಸ್ತಿ ಪಾತಾಲನಿವಾಸಿನಾಮಪಿ .

ತಥಾಮರಾಣಾಂ ಕ್ರತುಭಿಃ ಕೃತಂ ಸ್ಮರೇತ್ಸರ್ವಂ ತ್ಯಜೇತ್ತತ್ತೃಣವತ್ಪರೋ ಜನಃ .. 4..
ಋತೋರ್ಗುಣಾ ದೇಹಗುಣಾಃ ಸ್ವಭಾವಾ ಅಹರ್ದಿನಂ ಯಾಂತಿ ಯಥಾ ತಥಾ
ಜನಾಃ .
ದೃಶ್ಯಂ ಚಯದ್ಯನ್ನ ಹಿ ಕಿಂಚಿದಸ್ತಿ ಯಥಾ ವ್ರಜೇ ಗಚ್ಛತಿ ಪಾಂಥಸಂಗಮಂ .. 5..

ದೃಷ್ಟಂಯಥಾವಸ್ತುಯದೋಲ್ಕಯಾತಥಾಪರೇ ಗತೇ ಕಿಂಹ್ಯುಭಯಪ್ರಯೋಜನಂ
.

ವಿಧಾಯಮಾರ್ಗಂ ವಿಚರೇಚ್ಛಿವಸ್ಯ ಪಶ್ಯನ್ಹಿ ಸರ್ವತ್ರ ಹರಿಂ ಪರೇಶ್ವರಂ .. 6..

ಯಥೇಂದುರೇಕೋ ಜಲಪಾತ್ರವೃಂದಗೋಯಥಾಗ್ನಿರೇಕೋ ವಿದಿತಃ ಸಮಿಚ್ಚಯೇ
.

ತಥಾ ಪರಾತ್ಮಾ ಭಗವಾನನೇಕವತ್ಸೋಽನ್ತರ್ಬಹಿಃ ಸ್ಯಾತ್ಸುಕೃತೇಷು ದೇಹಿಷು .. 7..

ಯೋ ಜ್ಞಾನನಿಷ್ಠೋಽತಿವಿರಾಗಮಾಶ್ರಿತಃ ಶ್ರೀಕೃಷ್ಣಭಕ್ತಸ್ತ್ವನಪೇಕ್ಷಕೋಽಪಿಯಃ .
ತಪೋವನಂ ವಾಪಿ ಗೃಹಂ ಗೃಹಂ ವನಂ ಸ್ಪೃಶಂತಿ ತಂ ತೇ ತ್ರಿಗುಣಾ ನ ಸರ್ವತಃ ..
8..

ತತೋ ಯತಿಸ್ತ್ವಧ್ಯಗಮತ್ಪರಾತ್ಪರಂ ಸುಖೀ ಸದಾಽಽನಂದಮಯಸ್ತು ಬಾಲವತ್ .

ಉಪದೇಶಸಾರಃ

ದೇಹೇನ ಪಶ್ಯತ್ಯುತ ಸರ್ವಕಾರಣಂ ಧೃತಂ ಚ ವಾಸೋ ಮದಿರಾಮದಾಂಧವತ್ ..

9..

ಸೂರ್ಯೋದಯೇಸರ್ವತಮೋವಿಲಿಯತೇಪ್ರದೃಶ್ಯತೇ ವಸ್ತು ಗೃಹೇಯಥಾಜನೈಃ
.

ಜ್ಞಾನೋದಯೇಽಜ್ಞಾನತಮಃ ಪ್ರಲೀಯತೇ ಸಂಭ್ರಾಜತೇ ಬ್ರಹ್ಮ ಪರಂ ತನೌ ತಥಾ ..

10..

ಯಥೇಂದ್ರಿಯಾಣಾಂಚಪೃಥಕ್ಚವರ್ತ್ಮಭಿರ್ನೋನ್ನೀಯತೇಽರ್ಥಸ್ತ್ರಿಗುಣಾಶ್ರಯಃ
ಪರಃ .
ಏಕಂ ಹ್ಯನಂತಸ್ಯ ಪರಸ್ಯ ಧಾಮ ತಥಾ ಮುನೀನಾಂ ಕಿಲ ಶಾಸ್ತ್ರವರ್ತ್ಮಿಭಿಃ .. 11..
ಪರಂ ಪದಂ ಕೇಽಪಿ ವದಂತಿ ವೈಷ್ಣವಂ ಕೇ ವಾಪಿ ವೈಕುಂಠಪರಂ ಪರೇಶಂ .

ಶಾಂತಿಂ ಚ ಯತ್ಕೇಽಪಿ ತಮಃಪರಂ ಬೃಹತ್ಕೈವಲ್ಯಮೇಕೇ ಪ್ರವದಂತಿ ಧಾಮಕೇ ..

12..

ಯದಕ್ಷರಂ ಕೇಽಪಿ ದಿಶಂ ವದಂತಿ ಕೇ ಗೋಲೋಕಮಾದ್ಯಂ ಪ್ರವದಂತ್ಯಥಾಪರೇ .

ಕೇಚಿನ್ನಿಕುಂಜಂ ನಿಜಲೀಲಯಾಽಽವೃತಂ ಪ್ರಾಪ್ನೋತಿ ಕೃಷ್ಣಸ್ಯ ಪದಂ ಚ ತನ್ಮುನಿಃ ..
13..

ಇತಿ ಗರ್ಗಸಂಹಿತಾಯಾಂ ವಿಶ್ವಜಿತ್ಖಂಡೇ ತ್ರಯಸ್ತ್ರಿಂಶಾಧ್ಯಾಂತರ್ಗತಃ
ಉಪದೇಶಸಾರಃ ಸಮಾಪ್ತಃ .
Garga Samhita, Vishwajitkhanda, Adhaya 33 verses 11-23

